
				এই পাতাটির মুদ্রণ সংশোধন করা প্রয়োজন। 
পরিত্রাণ Հ Գ Տ
উদয় । আচ্ছা, শোন, আমি বলি— তোরা যদি দেরি না করে এখনই দেশে চলে যাস, তা হলে আমি মহারাজের কাছে নিজে মাধবপুরে যাবার দরবার করব ।
প্ৰথম । সঙ্গে আমাদের ঠাকুরকেও নিয়ে যাবে ? উদয় । চেষ্টা করব । কিন্তু, আর দেরি না । এই মুহুর্তে তোরা এখান থেকে বিদায় হ । প্ৰজারা । আচ্ছা, আমরা বিদায় হলুম। জয় হােক । তোমার জয় হােক ।
তৃতীয় অঙ্ক প্রথম দৃশ্য
মন্ত্রী ও প্রতাপাদিত্য
মন্ত্রী । যুবরাজ কারাদণ্ড তো এতদিন ভোগ করলেন, এখন ছেড়ে দিন । প্ৰতাপ । কারাদণ্ড দেবার কারণ ঘটেছিল, ছেড়ে দেবার তো কারণ ঘটে নি । মন্ত্রী । কেবল সন্দেহমাত্রে ওঁকে শাস্তি দিয়েছেন । প্ৰমাণ তো পান নি ।
প্ৰতাপ । মাধবপুরের প্রজারা দরখাস্ত নিয়ে দিল্লিতে চলেছিল, হাতে হাতে ধরা পড়েছিল, সেও কি তুমি অবিশ্বাস কর ।
মন্ত্রী । আজ্ঞে না মহারাজ, অবিশ্বাস করছি নে । প্ৰতাপ । ওরা তাতে লিখেছে। আমি দিল্লীশ্বরের শত্ৰু, ওদের ইচ্ছা আমাকে সিংহাসন থেকে নামিরে উদয়কে সিংহাসন দেওয়া হয়- এ কথাগুলো তো ঠিক ?
মন্ত্রী । আজ্ঞে হঁহা, সে দরখাস্ত তো আমি দেখেছি । প্ৰতাপ । এর চেয়ে তুমি আর কী প্ৰমাণ চাও । মন্ত্রী । কিন্তু এর মধ্যে আমাদের যুবরাজ আছেন, এ কথা আমি কিছুতে বিশ্বাস করতে পারি। নে । প্ৰতাপ । তোমার বিশ্বাস কিংবা তোমার আন্দাজের উপর নির্ভর করে তো আমি রাজকাৰ্য চালাতে পারি নে। যদি বিপদ ঘটে। তবে ঐ যা, মন্ত্রী আমার ভুল বিশ্বাস করেছিল বলে তো নিষ্কৃতি পাব না। মন্ত্রী । কিন্তু ন্যায়বিচার করা রাজত্বের অঙ্গ মহারাজ । যুবরাজকে যে সন্দেহে কারাদণ্ড দিয়েছেন তার যদি কোনো মূল না থাকে তা হলেও রাজকার্যের মঙ্গল হবে না ।
প্ৰতাপ । রােজ্যরক্ষা সহজ ব্যাপার নয় মন্ত্রী । অপরাধ নিশ্চয় প্রমাণ হলে তার পরে দণ্ড দেওয়াই যে রাজার কর্তব্য তা আমি মনে করি নে । যেখানে সন্দেহ করা যায় কিংবা যেখানে অপরাধের সম্ভাবনা আছে, সেখানেও রাজা দণ্ড দিতে বাধ্য । *
মন্ত্রী । আপনি রাগ করবেন, কিন্তু আমি এ ক্ষেত্রে সন্দেহ কিংবা ভবিষ্যৎ অপরাধের সম্ভাবনা পর্যন্ত কল্পনা করতে পারি। নে ।
প্ৰতাপ । মাধবপুরের প্রজারা এখানে এসেছিল কি না ? মন্ত্রী । ইহা । প্ৰতাপ । তারা ওকেই রাজা করতে চেয়েছিল কি না ? মন্ত্রী । ইহা চেয়েছিল । প্ৰতাপ । তুমি বলতে চাও এ-সকলের মধ্যে উদয়ের কোনো হাত ছিল না ? মন্ত্রী । যদি হাত থাকত তা হলে এত প্ৰকাশ্যে এ কথার আলোচনা হত না ।











[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(দশম_খণ্ড)_-_সুলভ_বিশ্বভারতী.pdf/২৮৩&oldid=819278' থেকে আনীত


				
			

			
			

		
		
		  
  	
  		 
 
  		
  				১২:০২, ২২ জুলাই ২০১৭ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১২:০২টার সময়, ২২ জুলাই ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








